
艾如張

作者：劉基　元末明初

本作品收錄於《列朝詩集/甲前01》和《劉基集/10卷》

有菀者林，眾鳥萃之。

我欲張羅，榛枯翳之。

既礪我斧，又飭我徒。

孰是奧穢，而不剪除。

爰升於虛，以相乃麓。

有條我網，載秩我目。

有鳥有鳥，五采其章。

��々喈喈，率彼高岡。

張之弗獲，憂心且傷。

寤寐懷思，曷云能忘！

有鳥五采，亦既來止。

艾如張 (劉基)

昭其德音，以相君子。

君子豈弟，其儀是若。

艾而張矣，云胡不樂。

此作品在全世界都属于公有领域，因为作者逝世已经超过100年，且作品于1931年1月1日

之前出版。

